ԱՄՓՈՓԱԹԵՐԹ
«ՄԱՔՍԱՅԻՆ ՄԱՐՄԻՆՆԵՐԻ ԵՎ ԼԻԱԶՈՐՎԱԾ ՏՆՏԵՍԱԿԱՆ ՕՊԵՐԱՏՈՐՆԵՐԻ ՓՈԽԳՈՐԾԱԿՑՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	31.08.2023թ.

	
	01/2-1/17194-2023

	Ս.թ. օգոստոսի 21-ի Ձեր թիվ 01/3-2/51092-2023 գրությամբ ներկայացված՝ Մաքսային մարմինների և լիազորված տնտեսական օպերատորների փոխգործակցության կարգը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է ի գիտություն:

	2. Հայաստանի Հանրապետության էկոնոմիկայի նախարարություն
	05.09.2023թ.

	
	01/16452-2023

	ՀՀ էկոնոմիկայի նախարարությունը, քննարկելով «Մաքսային մարմինների և լիազորված տնտեսական օպերատորների փոխգործակցության կարգը սահմանելու մասին» Հայաստանի Հանրապետության կառավարության որոշման նախագիծը, հայտնում է, որ առարկություններ և առաջարկություններ չունի:
	Ընդունվել է ի գիտություն։


	3. Հայաստանի Հանրապետության արդարադատության նախարարություն
	29.09.2023թ.

	
	/27.4/42569-2023

	«Մաքսային մարմինների և լիազորված տնտեսական օպերատորների փոխգործակցության կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
	1. Նախագծի հավելվածի 4-րդ կետում «Առաջին տեսակի և երրորդ տեսակի վկայականներով» բառերը անհրաժեշտ է փոխարինել «Առաջին տիպի և երրորդ տիպի վկայականներով» բառերով՝ Եվրասիական տնտեսական միության մաքսային օրենսգրքի 432-րդ հոդվածի դրույթներին համապատասխանեցնելու նպատակով:
	Սույն դիտողությունը վերաբերում է նաև Հավելվածի 5-րդ կետին:
	2.  Նախագծի հավելվածի 4-րդ և 5-րդ կետերում նախատեսված են երրորդ տեսակի վկայականներով գործունեություն իրականացնող օպերատորների կողմից Կոմիտե ներկայացվող տեղեկությունների վերաբերյալ միմյանցից տարբեր կարգավորումներ: Անհրաժեշտ է վերանայել 4-րդ և 5-րդ կետերը՝ անհստակությունը վերացնելու նպատակով:
	3. Նախագծի հավելվածի 6-րդ կետում «անձի (անձանց)» բառերը անհրաժեշտ է փոխարինել «անձանց» բառով՝ նկատի ունենալով «Նորմատիվ  իրավական ակտերի մասին» օրենքի 16-րդ հոդվածի 8-րդ մասի պահանջը, ըստ որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»:
	Սույն դիտողությունը վերաբերում է ամբողջ Նախագծին:
	



1․ Ընդունվել է, կատարվել են փոփոխություններ։






[bookmark: _GoBack]2․ Ընդունվել է, Նախագծի հավելվածի 4-րդ կետից հանվել են «երրորդ տիպի» բառերը։




3․ Ընդունվել է, կատարվել են փոփոխություններ։



